
	1.
	ՀՀ արտաքին գործերի նախարարության
2018-10-10
 Թիվ 1111/2362-18 գրություն
	Դիտողություններ և առաջարկություններ չկան:
	
	

	2.
	ՀՀ ոստիկանության
2018-10-08
Թիվ 01.6/24/510373-18 գրություն

	1. Որոշման 2-րդ կետի նախավերջին պարբերությունը շարադրել հետևյալ խմբագրությամբ.
Կենտրոնական և տեղական ռեգիստրները քաղաքացիների անհատական հաշվառման տվյալները պետական կառավարման, տեղական ինքնակառավարման մարմիններին և նոտարներին տրամադրում են գրավոր կամ էլեկտրոնային հարցումների հիման վրա:
Առաջարկվող փոփոխությունը պայմանավորված է նրանով, որ գործող խմբագրությամբ նախատեսված է ռեգիստրում մշակվող տվյալները պետական մարմիններին տրամադրելու հնարավորություն, ինչպես նաև առանձին նշված են իրավապահ, մաքսային, հարկային և անշարժ գույքի կադաստրի մարմինները, որոնք նույնպես պետական մարմիններ են, հետևաբար այդ  մարմիններն առանձին թվարկելու անհրաժեշտություն չկա: Բացի այդ, անհրաժեշտություն է առաջացել որոշմամբ հստակ սահմանել բնակչության պետական ռեգիստրից նոտարներին տեղեկատվություն տրամադրելու վերաբերյալ դրույթներ, ինչը նպատակ ունի բարելավելու քաղաքացիներին մատուցվող ծառայությունների որակը և նվազեցնելու վարչարարությունը:
2. Որոշման առաջին հավելվածի 12-րդ և 13-րդ կետերում դիմումները բառերը փոխարինել վերաբերյալ տեղեկատվությունը բառերով:
Նշված փոփոխության անհրաժեշտությունը պայմանավորված է այն հանգամանքով, որ զինվորական ծառայության զորակոչվող, ինչպես նաև ազատազրկման դատապարտված անձանց փաստացի բնակության վայրը փոխվելիս փոփոխման է ենթակա նաև նրանց հաշվառման հասցեն` համապատասխանաբար զորամասի հրամանատարի կամ պատիժն իրականացնող մարմնի ղեկավարի կողմից ուղարկված գրության հիման վրա: Այս դեպքում լրացուցիչ դիմում ներկայացնելու անհրաժեշտությունը բացակայում է: Բավարար է միայն տեղեկատվության ստացումը:
3. Որոշման 1-ին հավելվածի 17.1. կետում «հաջորդ աշխատանքային օրը» բառերը փոխարինել «մեկ աշխատանքային օրվա ընթացքում» բառերով՛.
Փոփոխության արդյունքում` դիմումին ներկայացվող պահանջները պահպանված լինելու և փաստաթղթերի ցանկի ամբողջականության պարագայում հաշվառման վերաբերյալ տեղեկանքը հնարավոր կլինի քաղաքացուն տրամադրել նույն օրը, այլ ոչ թե հաջորդ աշխատանքային օրը:
4. Որոշման 1-ին հավելվածի 17.5. կետը լրացնել հետևյալ բովանդակությամբ նոր 3-րդ ենթակետով.	.
«3) դիմումատուն չի ներկայացրել անձը հաստատող փաստաթուղթ:»:
Հաշվառման մասին տեղեկանք տրամադրելու համար դիմող անձի նույնացումն ապահովելու նպատակով պահանջվում է անձը հաստատող փաստաթուղթ և այն չներկայացնելու պարագայում տեղեկանքի տրամադրումը հնարավոր չէ, ուստի նման լրացումը կհստակեցնի տեղեկանքի տրամադրումը մերժելու հիմքերը:
5. Որոշման 1-ին հավելվածի 21-րդ կետի 2-րդ պարբերությունը լրացնել հետևյալ բովանդակությամբ նոր նախադասություններով.
«Երեխայի հաշվառումն իրականացնելիս ՀՀ կառավարության 2005 թվականի հուլիսի 14-ի թիվ 1231-Ն որոշման 4-րդ հավելվածի 3-րդ կամ 5-րդ կետերով սահմանված' տվյալ վայրում բնակվելու իրավունքը հավաստող փաստաթղթերը չեն պահանջվում, բացառությամբ այն դեպքերի, երբ առկա է ծնողներից մեկի գրավոր անհամաձայնությունը երեխային` մյուս ծնողի հաշվառման հասցեում հաշվառելու վերաբերյալ: Այս դեպքում
 գրավոր անհամաձայնությանը կցվում է նաև երեխայի` ծնողներից մեկի հետ բնակվելու օրինականությունը հավաստող փաստաթուղթ (դատարանի վճիռ և այլն), որի հիմքով կատարվում է երեխայի հաշվառումը:	երեխայի` ծնողներից	մեկի	հետ	բնակվելու
օրինականությունը հավաստող փաստաթղթի բացակայության դեպքում երեխայի բնակության փաստը ստուգվում է ոստիկանության կողմից` սույն հավելվածի 20.1. կետով սահմանված կարգով: Այս դեպքում երեխայի հաշվառումն իրականացվում է ոստիկանության կողմից տրամադրված փաստացի բնակության վերաբերյալ տեղեկանքի հիման վրա` այն ծնողի հաշվառման հասցեով, որի հետ երեխան բնակվում է:»:
Առաջարկվող լրացումը պայմանավորված է այն հանգամանքով, որ օրենսդրական ներկայիս կարգավորման պարագայում երեխաների բնակությունը չի ստուգվում և միայն ծնողի դիմումի հիման վրա երեխան հաշվառվում է նրանցից մեկի հաշվառման հասցեով: Սակայն լինում են դեպքեր, երբ ծնողների միջև առկա է վեճ, նրանք բնակվում են տարբեր հասցեներում և անձնարգային ծառայություն են ներկայացնում առարկություն` երեխայի հաշվառման հասցեն փոխելու համար, կամ նրանցից յուրաքանչյուրը ներկայացնում է դիմում` երեխային իր բնակության վայրում հաշվառելու համար: Գործող կարգի համաձայն` երեխայի հաշվառման գործողությունը մերժելու որևէ հիմք չկա և լիազոր մարմինը ստիպված է լինում յուրաքանչյուր դիմումով փոփոխել երեխայի հաշվառման հասցեն: Խնդիրն առավել բարդ է այն դեպքում, երբ ծնողները երեխային իրենց հասցեում հաշվառելու համար դիմում են ներկայացնում միաժամանակ: Կատարվող լրացումը թույլ կտա հետագայում խուսափել նման խնդիրներից:
	1.Ընդունվել է մասնակի:






















2.Ընդունվել է մասնակի:












3. Ընդունվել է: 










4. Ընդունվել է:








5.Ընդունվել է:


	
1.Նախագծում կատարվել է առաջարկվող խմբագրությունը՝ ավելացնելով իրավապահ մարմիններին, քանի որ ոչ բոլոր իրավապահ մարմիններն են համարվում պետական կառավարման համակարգի մարմիններ՝ համաձայն «Պետական կառավարման համակարգի մարմինների մասին» օրենքի:



























2.Քանի որ «վերաբերյալ տեղեկատվությունը» չափազանց լայն ձևակերպում է, ընդգծվել է, որ խոսքը վերաբերում է կոնկրետ փաստացի բնակության և հաշվառման հասցեների վերաբերյալ տեղեկատվությանը:















3. Նախագծում կատարվել է համապատասխան փոփոխություն:
















4. Նախագծում կատարվել է համապատասխան լրացում:












5.Նախագծում կատարվել է համապատասխան լրացում:














	3.
	ՀՀ ազգային անվտանգության ծառայության
2018-09-28
Թիվ 11/833 գրություն
	Դիտողություններ և առաջարկություններ չկան:
	
	

	4.
	ՀՀ տարածքային կառավարման և զարգացման նախարարության
2018-09-28
Թիվ 01/21/7685-18 գրություն

	Դիտողություններ և առաջարկություններ չկան:
	
	

	5.
	ՀՀ ֆինանսների նախարարության
2018-09-28
Թիվ 01/11-1/17592-18 գրություն

	Դիտողություններ և առաջարկություններ չկան:
	
	

	6.
	ՀՀ սփյուռքի նախարարության
2018-09-25
Թիվ 16.1/2154-18 գրություն
	Դիտողություններ և առաջարկություններ չկան:
	
	



